Nafa​rro​a​ko Par​la​men​tu​ko Mahai​ak, 2013ko mai​a​tza​ren 20an egin​da​ko bil​ku​ran, Ele​du​nen Batza​rra​ri entzun ondo​ren, era​ba​ki hau hartu zuen, bes​te​ak beste:

1. Iza​pi​de​tze​ko onar​tzea Izqui​er​da-Ezke​rra par​la​men​tu-tal​de​ak aur​kez​tu​ri​ko mozioa, jabel​du​ra bate​an jato​rria duena, mozioa​ren bidez, Nafa​rro​a​ko Gober​nua pre​mi​a​tzen da hez​kun​tza-pre​mia eta hiri​gin​tza-gara​pen berri​e​ta​ra ego​ki​tu​ta​ko esko​la​tze-poli​ti​kak eta hez​kun​tza-dota​zio​ak abian jar ditzan eta hez​kun​tza​ren kali​ta​tea ziur​ta dezan.

2. Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​tzea.

3. Mozioa hurren​go Osoko Bil​ku​ran ezta​bai​da​tzea eta zuzen​ke​tak aur​kez​te​ko epea buka​tzea ezta​bai​da​ri eki​te​ko bil​ku​ra-egu​na​ren aurre​ko​a​ren eguer​di​ko hama​bi​e​tan.

Iru​ñe​an, 2013ko mai​a​tza​ren 20an

Lehen​da​ka​ria: Alber​to Cata​lán Higue​ras

MOZIO​A​REN TES​TUA

Izqui​er​da-Ezke​rra par​la​men​tu-tal​de​ko ele​dun José Migu​el Nuin More​nok, Lege​bil​tza​rre​ko Erre​ge​la​men​du​ko 195. arti​ku​lu​e​tan eta hurren​go​e​tan eza​rri​ta​ko​a​ren babe​se​an, hona​ko mozioa aur​kez​tu du, Par​la​men​tu​a​ren dato​rren Osoko Bil​ku​ran ezta​bai​da​tu eta boz​ka​tze​ko. Mozioa par​la​men​tu-talde honek ira​gan mai​a​tza​ren 9ko Osoko Bil​ku​ran Nafa​rro​a​ko Hez​kun​tza Depar​ta​men​tu​ak hez​kun​tza-azpi​e​gi​tu​ren eta esko​la​tze-beha​rri​za​nen gai​ne​an duen poli​ti​ka oro​ko​rra​ri buruz egi​ni​ko jabel​du​ra​ren ondo​rioa da.

Zioen azal​pe​na

Ira​gan mai​a​tza​ren 9an Nafa​rro​a​ko Par​la​men​tu​ak egi​ni​ko Osoko Bil​ku​ran ezta​bai​da​tu zen jabel​du​ra bat, Hez​kun​tza Depar​ta​men​tu​ak hez​kun​tza-azpi​e​gi​tu​ra publi​ko​ei dago​ki​e​nez dara​man poli​ti​ka oro​ko​rra​ri buruz​koa, Foru Komu​ni​ta​te​ko herri eta esko​la​tze-eremu ezber​di​nen esko​la​tze-beha​rri​za​nen ara​be​ra.

Ezta​bai​da horre​tan age​ri​an gera​tu zen badi​re​la beha​rri​za​nak hez​kun​tza-azpi​e​gi​tu​ra publi​ko​e​tan obrak egi​te​a​ri eta azpi​e​gi​tu​ra berri​ak erai​ki​tze​a​ri dago​ki​o​nez, bai eta azpi​e​gi​tu​ra publi​ko​ei buruz​ko poli​ti​ka esko​la-anto​la​men​du​a​ri buruz​ko poli​ti​ke​kin lotu​ta dago​e​la ere; bere​zi​ki, esko​la​tze-poli​ti​ka​re​kin.

Alde bate​tik, hez​kun​tza-azpi​e​gi​tu​ra publi​ko​en gabe​zi​ak age​ri​ko​ak dira; izan ere, hez​kun​tza​ren arlo​ko azpi​e​gi​tu​ra publi​ko​ek, bere​zi​ki esku​al​de eta herri batzu​e​ta​ko​ek, ez diote eran​tzu​ten esko​la​tze adi​ne​ko popu​la​zio​a​ren haz​kun​de​a​ri, ezta hori​e​ta​ko esko​la​tze beha​rri​za​nei ere, bai toki fal​ta​ga​tik bai hez​kun​tza arlo​ko erai​kin berri​en beha​rra​ga​tik edo egun​go ins​ta​la​zio​en gabe​zi​en​ga​tik.

Bis​ta​koa da zen​bait obrak jada hasi​ta edo, are gehia​go, amai​tu​ta egon behar​ko luke​te​la; esa​te​ra​ko, Erron​ka​ri​ko Haur eta Lehen Hez​kun​tza​ko ikas​te​txe berria, Egu​e​si​bar​ko Sarri​gu​ren​go Haur eta Lehen Hez​kun​tza​ko eta 0-3 urte​e​ta​ra​ko ikas​te​txe​ak, Arro​txa​pe​ko ere​mu​ko Biga​rren Hez​kun​tza​ko ikas​te​txea edota Cas​te​jon​go DBHkoa, Nafa​rro​a​ko zen​bait ikas​te​txe publi​kok behar dituz​ten han​di​tze- eta bir​mol​da​ke​ta-lanez gain.

Bes​te​tik, esko​la​tze​a​ri eta esko​la-anto​la​men​du​a​ri buruz​ko poli​ti​ka​ren ara​be​ra zehaz​ten dira hez​kun​tza-azpi​e​gi​tu​ra publi​ko​ak, eta alde​ran​tziz. Horrek esan nahi du Hez​kun​tza Depar​ta​men​tua sus​ta​tzen ari den esko​la​tze-eskain​tza​ren eta -eska​ri​a​ren anto​la​men​du​ak eta hez​kun​tza-azpi​e​gi​tu​ren poli​ti​kak ez diola eran​tzu​ten auke​ra-ber​din​ta​su​na, hez​kun​tza-kon​pen​tsa​zioa, ikas​le​en sozi​a​li​za​zioa, bizi​ki​de​tza eta esko​la bere ingu​ru​ne​an txer​ta​tzea bul​tza​tzen duen hez​kun​tza sis​te​ma publi​ko​a​ren eredu bati.

Hez​kun​tza​ko ins​ta​la​zio publi​ko​en hor​ni​du​ra​ko atze​ra​pe​nak eta Haur, Lehen eta Derri​go​rrez​ko Biga​rren Hez​kun​tzan apli​ka​tzen diren onar​pen-bare​mo​ek ez dute lagun​tzen esko​la​tze ore​ka​tua, eki​ta​tea eta sozi​a​li​za​zioa lor​tzen, guz​tiz kon​tra​koa bai​zik; izan ere, zen​bait ikas​te​txe​tan ezau​ga​rri jakin batzuk dituz​ten ikas​le​en kon​tzen​tra​zio​ak ger​ta​tzen dira, eta beste batzu​e​tan, berriz, oku​pa​zio-maila ez da nahi​koa. Ego​e​ra hori era​bil dai​te​ke, alde bate​tik, fami​li​ei ira​kas​kun​tza publi​koa auke​ra​tze​ko asmoa ken​tze​ko, ins​ta​la​zio​ak nahi​ko​ak ez iza​te​a​ga​tik; eta, bes​te​tik, ikas​te​txe publi​ko berri​ak ez erai​ki​tzea eta egun​go​ak ez han​di​tzea jus​ti​fi​ka​tze​ko, gertu eskain​tza pri​ba​tua dago​e​la edota beste auzo edo herri​ren bate​an eskain​tza publi​koa bada​go​e​la aitza​ki​a​tzat har​tu​ta.

Izan ere, hala​ko poli​ti​kak apli​ka​tze​a​ren ondo​ri​oz, ikas​te​txe publi​ko​ren bate​an matri​ku​la kopu​rua jai​tsi egin da, eta eremu horre​ta​ko ikas​le​ak urru​na​go dau​den ikas​te​txe​e​ta​ra joa​ten dira.

Zen​bait ikas​te​txe​tan ikas​le kon​tzen​tra​zio​ak ger​ta​tzen dira, Hez​kun​tza​ren Lege Orga​ni​ko​an eza​rri​ta​ko iriz​pi​de​ei eran​tzu​ten ez die​te​nak. Badi​ra ikas​te​txe​ak non ikas​le gehie​nak atze​rri​ta​rrak diren, edo ber​ta​ko​ak, baka​rrik muti​le​nak, edo baka​rrik nes​ke​nak, edo ide​a​rio erli​ji​o​soa dute​nak, eta horrek bal​din​tza​tu egi​ten du ikas​te​txe hori​e​ta​ko matri​ku​la​zioa. Kasu hori​e​tan guz​ti​e​tan, nagu​si den ikas​le-mota ez dator bat ikas​te​txe​en ingu​ru​ne fisi​ko eta sozi​a​la​ren osa​e​ra sozi​a​la​re​kin.

Aldiz, landa ere​mu​a​ren zati handi bate​an, ikas​te​txe pri​ba​tu​rik ez dago​e​nez, ikas​le guz​ti​ak matri​ku​la​tzen dira herri​ko ikas​te​txe publi​ko​an.

Bes​tal​de, itun​pe​ko zen​bait ikas​te​txe pri​ba​tuk kuota eko​no​mi​ko gehi​ga​rri​ak ezar​tzen dituz​te fami​li​en​tzat eta ekar​pen eko​no​mi​ko gehi​ga​rria eska​tzen duten zer​bi​tzu osa​ga​rri oro​ko​rrak eskain​tzen dituz​te, eta horrek, age​ri​koa denez, bereiz​ke​ria sor​tzen du.

Beste alde bate​tik, herri​ta​rren parte baten dis​kri​mi​na​zioa ger​ta​tzen da 0-3 ziklo​ra​ko sar​bi​de​an; izan ere, zen​bait ere​mu​tan eskain​tza​rik ez iza​te​ak, tasen igo​e​rak eta bare​mo​an egi​ni​ko alda​ke​tek, lan​ga​be​zi​an dau​den per​tso​nak eta bali​a​bi​de gutxi​en dituz​ten fami​li​ak zigor​tzen dituz​te, eta beren seme-ala​bak hez​kun​tza etapa horre​tan esko​la​tze​ko auke​ra​rik gabe uzten dituz​te.

Ego​e​ra hori nola​bai​te​ko ana​ba​sa sor​tzen ari da esko​la-eskain​tza eta -eska​ri​a​ren anto​la​men​du​an, eta, aurrei​kus​ten denez, ego​e​rak oke​rre​ra egi​nen du ez bada zuzen​tzen.

Ikas​te​txe publi​ko​en erai​ki​nak egi​te​ko eta bir​mol​da​tze​ko lanen atze​ra​pe​na eta kon​tzep​tu hori​e​ta​ra​ko aurre​kon​tua gero eta murri​tza​goa iza​tea era​gin kal​te​ga​rria iza​ten ari da Nafa​rro​a​ko herri eta esku​al​de des​ber​di​ne​tan, auke​ra ber​din​ta​su​na​ren eta ikas​pos​tu publi​ko bat iza​te​ko esku​bi​de​a​ren kal​te​tan, eta esku​bi​de horrek lehen​ta​su​na izan behar​ko luke; izan ere, kon​tua ez da ikas​pos​tu bat auke​ra​tzea, bai​zik eta ikas​te​txe guz​ti​e​tan hez​kun​tza-kali​ta​te gore​na exi​ji​tzea, ikas​te​txe hori​ek dau​den auzo eta herri​e​ta​ko ikas​le​ei hez​kun​tza-eran​tzu​nak emate alde​ra.

Bes​tal​de, diru-sarre​ren murriz​ke​tak eka​rri du ikas​te​txe publi​ko​en erai​ki​nak egi​te​ko eta era​be​rri​tze​ko aurre​kon​tu​a​ren murriz​ke​ta, eta beha​rrez​koa litza​te​ke, gutxi​e​nez, obra pre​mi​az​ko​e​nei lehen​ta​su​na ema​tea eta hori​e​ta​ra​ko aurre​kon​tu-zuz​ki​du​ra han​di​tzea.

Horre​ga​tik guz​ti​a​ga​tik, ondo​ko era​ba​ki pro​po​sa​me​na aur​kez​ten dugu:

1. Nafa​rro​a​ko Par​la​men​tu​ak Nafa​rro​a​ko Gober​nua pre​mi​a​tzen du hez​kun​tza-pre​mia eta hiri​gin​tza-gara​pen berri​e​ta​ra ego​ki​tu​ta​ko esko​la​tze-poli​ti​kak eta hez​kun​tza-dota​zio​ak abian jar ditzan eta hez​kun​tza​ren kali​ta​te-maila bera ziur​ta dezan ikas​te​txe guz​ti​e​tan, hez​kun​tza-kali​ta​te​a​ren eska​ki​zu​nei eran​tzun die​zai​e​ten, haien koka​le​kua edo​zein dela ere.

2. Nafa​rro​a​ko Par​la​men​tu​ak Nafa​rro​a​ko Gober​nua pre​mi​a​tzen du egin ditzan ondo​ren aipa​tzen diren hez​kun​tza-azpi​e​gi​tu​re​ta​ko obrak, ikas​te​txe hori​ek eran​tzun ahal izan die​zai​e​ten beren ingu​ru​ne​ko esko​la​tze beha​rri​za​nei, hala​ko moduz non fun​tzi​o​na​men​du​an ego​nen bai​ti​ra kasu bakoi​tze​an aipa​tzen den data​ra​ko:

Erron​ka​ri: 

2014-2015 ikas​tur​tea: "Juli​án Gay​a​rre" ikas​te​txe publi​ko​ra​ko erai​kin berria.

Cas​can​te: 

2014-2015 ikas​tur​tea: "Santa Vicen​ta María" HLHI​Pra​ko erai​kin berria edota egun​goa era​be​rri​tze​ko lanak.

Cas​te​jón: 

2015-2016 ikas​tur​tea: Derri​go​rrez​ko Biga​rren Hez​kun​tza​ko ins​ti​tu​tu​ra​ko erai​kin berria.

Sarri​gu​ren:

2014-2015 ikas​tur​tea: Haur eta Lehen Hez​kun​tza​ra​ko ins​ta​la​zio berri​ak.

2015-2016 ikas​tur​tea: Biga​rren Hez​kun​tza​ra​ko ins​ta​la​zio berri​ak.

2014-2015 ikas​tur​tea: Haur Hez​kun​tza​ko lehen ziklo​ra​ko (0-3 urte) ins​ta​la​zio berri​ak.

Arro​txa​pea-Iruña

2014-2015 ikas​tur​tea. Biga​rren Hez​kun​tza​ko ins​ti​tu​tu​ra​ko erai​kin berria (Biur​da​na BHI bete​ta dago eta ingu​ru​an ez dago eskain​tza publi​ko​rik).

Iruña:

2014-2015 ikas​tur​tea: "Sani​ta​ria" BHI​ra​ko ins​ta​la​zio berri​ak.

Iruña:

2016-2017 ikas​tur​tea: Dona​pea IPIko ins​ta​la​zio​en era​be​rri​tzea.

3. Nafa​rro​a​ko Par​la​men​tu​ak Nafa​rro​a​ko Gober​nua pre​mi​a​tzen du ber​tan behe​ra utz dezan egun​go Dona​pea IPIa lekuz alda​tze​ko pro​iek​tua.

4. Nafa​rro​a​ko Par​la​men​tu​ak Nafa​rro​a​ko Gober​nua pre​mi​a​tzen du alda dezan ira​kas​kun​tza ez-uni​ber​tsi​ta​ri​o​ko ikas​te​txe​e​tan esko​la​tze​a​ri buruz​ko arau​dia eta Iru​ñe​rri​an zoni​fi​ka​zio berri bat egin dezan, lehen​ta​su​na ema​nez, ikas​pos​tu​ak bana​tze​ra​ko​an, ikas​le​a​ren bizi​le​kua ikas​te​txe​tik gertu ego​te​a​ri; hala​ber, pre​mi​a​tzen du hez​kun​tza-kon​pen​tsa​zi​o​ra​ko ele​men​tu​ak ezar ditzan landa ere​mu​an eta beha​rrez​koa den auzo​e​tan.

5. Nafa​rro​a​ko Par​la​men​tu​ak Nafa​rro​a​ko Gober​nua pre​mi​a​tzen du alda ditzan 0-3 urte​ko ikas​le​ak ikas​te​txe publi​ko​e​tan onar​tze​ko iriz​pi​de​ak, lan​ga​be​zi​an dau​den fami​li​ei kal​te​rik ez egi​te​ko lana duten fami​li​en alde​an.

Iru​ñe​an, 2013ko mai​a​tza​ren 16an.

Ele​du​na: José Migu​el Nuin More​no

